
ஶ்ரீஶிவரக்ஷாஸ்தோத்ரம்

ஶ்ரீ க³ணேஶாய நம:॥
அஸ்ய ஶ்ரீஶிவரக்ஷாஸ்தோத்ரமந்த்ரஸ்ய யாஜ்ஞவல்க்ய ரு’ஷி:॥
ஶ்ரீ ஸதா³ஶிவோ தே³வதா ॥ அநுஷ்டுப் ச²ந்த:³॥
ஶ்ரீஸதா³ஶிவப்ரீத்யர்த²ம் ஶிவரக்ஷாஸ்தோத்ரஜபே விநியோக:³॥
சரிதம் தே³வதே³வஸ்ய மஹாதே³வஸ்ய பாவநம் ।
அபாரம் பரமோதா³ரம் சதுர்வர்க³ஸ்ய ஸாத⁴நம் ॥ 1॥
கௌ³ரீவிநாயகோபேதம் பஞ்சவக்த்ரம் த்ரிநேத்ரகம் ।
ஶிவம் த்⁴யாத்வா த³ஶபு⁴ஜம் ஶிவரக்ஷாம் படே²ந்நர:॥ 2॥
க³ங்கா³த⁴ர: ஶிர: பாது பா⁴லம் அர்தே⁴ந்து³ஶேக²ர: ।
நயநே மத³நத்⁴வம்ஸீ கர்ணோ ஸர்பவிபூ⁴ஷண ॥ 3॥
க்⁴ராணம் பாது புராராதி:முக²ம் பாது ஜக³த்பதி: ।
ஜிஹ்வாம் வாகீ³ஶ்வர: பாது கந்த⁴ராம் ஶிதிகந்த⁴ர:॥ 4॥
ஶ்ரீகண்ட:² பாது மே கண்ட²ம் ஸ்கந்தௌ⁴ விஶ்வது⁴ரந்த⁴ர: ।
பு⁴ஜௌ பூ⁴பா⁴ரஸம்ஹர்தா கரௌ பாது பிநாகத்⁴ரு’க் ॥ 5॥
ஹ்ரு’த³யம் ஶங்கர: பாது ஜட²ரம் கி³ரிஜாபதி: ।
நாபி⁴ம் ம்ரு’த்யுஞ்ஜய: பாது கடீ வ்யாக்⁴ராஜிநாம்ப³ர:॥ 6॥
ஸக்தி²நீ பாது தீ³நார்தஶரணாக³தவத்ஸல:॥
உரூ மஹேஶ்வர: பாது ஜாநுநீ ஜக³தீ³ஶ்வர:॥ 7॥
ஜங்கே⁴ பாது ஜக³த்கர்தா கு³ல்பௌ² பாது க³ணாதி⁴ப:॥
சரணௌ கருணாஸிந்து: ⁴ ஸர்வாங்கா³நி ஸதா³ஶிவ:॥ 8॥
ஏதாம் ஶிவப³லோபேதாம் ரக்ஷாம் ய:ஸுக்ரு’தீ படே²த் ।
ஸ பு⁴க்த்வா ஸகலாந்காமாந் ஶிவஸாயுஜ்யமாப்நுயாத் ॥ 9॥

க்³ரஹபூ⁴தபிஶாசாத்³யாஸ்த்ரைலோக்யே விசரந்தி யே ।
தூ³ராதா³ஶு பலாயந்தே ஶிவநாமாபி⁴ரக்ஷணாத் ॥ 10॥
அப⁴யங்கரநாமேத³ம் கவசம் பார்வதீபதே: ।
ப⁴க்த்யா பி³ப⁴ர்தி ய: கண்டே² தஸ்ய வஶ்யம் ஜக³த்த்ரயம் ॥ 11॥
இமாம் நாராயண:ஸ்வப்நே ஶிவரக்ஷாம் யதா²ऽऽதி³ஶத் ।
ப்ராதருத்தா²ய யோகீ³ந்த்³ரோ யாஜ்ஞவல்க்ய: ததா²ऽலிக²த் ॥ 12॥
இதி ஶ்ரீயாஜ்ஞவல்க்யப்ரோக்தம் ஶிவரக்ஷாஸ்தோத்ரம் ஸம்பூர்ணம் ॥

